
Tatja, Ilangani C, Qanurinninga 1 haffumani 2BE-HOP0712 uqauhiqaqtuq: 
“…Ikuutautikhat imaq piyariaqaqtauyut nakilliqaak imaqarninit, hanianiittumik 
ikuutarvikhat ilaa uvani tukhiraunmi titiraqhimaniqaqtumi naunaiqtauhimayuq 
June, 2007-mi titirauyaanganni taihiniqaqtumik “Hope Bay-mi Qiniqhianikkut 
Ikuutarnikhat Imaqutikhait”. “  Ilangani C, Qanurinninga 3 haffuminnga 
titirauhiqaqtuq, 
 

Una Laisitaaqtitauhimayuq imaqturiaqarumi angiyumik ilaa imaiyaqtirigumi 
una Laisitaaqtitauhimayuq piniaqtuq, immaqaak taalinik (30) ublunit 
imarmik atuliqtinnagu, tunihiyukhaq Katimayinut angiqtauniarumi, 
naunaiyarniqaqtukhaq imaqarnirmit, talva kihimi kigliqarungnanngittuq: 
imaqtuutikhaanit, imaqarnirup qimilruurutait piyariaqaqtut, qanurlu 
aktuumaniqautiqarniarumiglu, talvalu qayangnarniannik 
uuktuutiqaqpaglutik. 

 
Hope Bay Mining Ltd. Uyarakhiuqtit (“HBML”) tukhiqturvigiyaat Nunavut 
Imaliqiyut Katimayiat (“NWB”): 
 

1. ihuaqhilugu Ilangani C, Qanurinninga 1 pitquiniqarluni HBML-kunnut 
tukhiqturlutik NWB-kut angiqhimayaat maliglugu ikuutarnikhakkut 
imaqutikhaannik talvalu ungavarlugu titirarninga mikhaagut June, 
2007-mi titirauyarninga uvani Ilangani C, Qanurinninga 1 haffumani 
2BE-HOP0712; uvvalu 

2. ihuaqhilugu Ilangani C, Qanurinninga 3 naunaiqhimalugu ilaurutaanik 
NWB-kut naunaipkutaat talvalu angiqtauyariaqaqtuq kitulliqaak 
imaqarniqaqtukhat ungahingniqaqtut 2 cm--kunnin.  

 
Una titiraq ilaliutihimayuq taihiniqaqtuq, “Imariktut Imaqarningat Piyauhimayut 
Aviktuqhimayuni Ikuutarvikhat pivikhaqautigiyaat ukunatigut 2BE-HOP0712” 
naunaipkutiqaffaaqhimayut kituniliqaak ikuutarvikhat imaqarvikhaanni talvalu 
aallanngurviqarniarutikhaannilu.  Ihumagiyaraluanginni June 2007-mi 
titirauyaqhimanianni, imaqarningat ilaqaqtuttauq Koignuk Kuugangani. 
 
Immaqaak NWB-kut angiqpadjuk HBML-kut ikuutarvikhat imaqarnikhaannik 
uvvalu HBML-kut ihuaqhihimayuq tukhirautaat, HBML-kut uqaqhimayut ukuat 
NWB-kut haffuminnga pitquihimayut: 
 

 ungavarlugu titirarninga mikhaagut June, 2007-mi titirauyarninga uvani 
2BE-HOP0712 ihuaqharlugulu Ilangani C, Qanurinninga 1 hapkunani: 

 
Una Laisitaarumayuq aturungnaqtuq imaqarninit tamainni Windy Lake 
Tahianin, avatqunngillugu 20 cubic metres-nit anginiqarluni ubluq tamaat. 



Ikuutautikhat imaq piyariaqaqtauyut nakilliqaak imaqarninit, hanianiittumik 
ikuutarvikhat ilaa uvani tukhiraunmi titiraqhimaniqaqtumi 
naunaiqtauhimayuq June, 2007-mi titirauyaanganni taihiniqaqtumik “Hope 
Bay-mi Qiniqhianikkut Ikuutarnikhat Imaqutikhait”. talvalu ilagilugit tahiit 
unalu Koignuk River Tahia. Una Laisitaarumayuq taimaaqtirniaqtaa 
ikuutarnikhakkut imaqutainin ukunanngainnaq imaqarnirnit anginiqaqtumik 
uvvaluunniit aadjikkutariyaanin 15,000 m2.  Una imaqarnia ikuutarvikhat 
angitqiyaulimaittuq 80 cubic metres ubluq tamaat. 
 

 ihuaqhilugu Ilangani C, Qanurinninga 3 hamna maliglugu: 
 

Immaqaak una Laisitaarumayuq angitqiyamik imaqarniqarumagumi 
tahamna imaqarnia avatqulimaittuq 2 cm-kunnit, una Laisitaarumayuq 
piniaqtuq, nalliqtinnagu taalit (30) ublut atuliqtinnagu imarmik, 
tunihiyungnaqtuq Katimayinut angiqtauyukhamik, naunaiyaqhimayumik 
imaqarninit hapkuninngalu ilaqaqtunik, : talva kihimi kigliqarungnanngittuq: 
imaqtuutikhaanit, imaqarnirup qimilruurutait piyariaqaqtut, qanurlu 
aktuumaniqautiqarniarumiglu, talvalu qayangnarniannik 
uuktuutiqaqpaglutik. 

 
 
 


